NAXXAR

MINUTI - LAQGHAT TAL-KUNSILL
IL-AAMES KUNSILL
SEDUTA NRU. 43 - IT-TLIETA 11 TA’ NOVEMBRU 2008

lI-Kunsill iltaga’ fl-ufficéju amministrattiv tieghu fic-Centru Civiku fi Vjal il-21 ta' Settembru fit-
8:30pm.

Prezenti:

Assenti:
Pubbliku:

1.

Maria F. Deguara, M.D. Sindku

Is-Sra Speranza Xuereb Vic¢i sindku

Is-Sur Victor Agius Kunsillier

Is-Sra Pauline Miceli Kunsillier

Is-Sur Salvu Sciberras Kunsillier

Is-Sur Joe Grech Kunsillier

Is-Sur Noel Gatt Kunsillier

Is-Sur Anthony Grech Kunsillier

Is-Sur Paul Gatt Segretarju Ezekuttiv
Is-Sur Joseph Catania Kunsillier

Ma kienx hemm pubbliku prezenti.

APPROVAZZJONI TAL-MINUTI

1.1.

1.2.

1.3.

1.4.
1.5.

1.6.

1.7.

Fug proposta tal-Kunsillier Sciberras kien hemm gbil li jinqatghu il-kliem ‘jhallas
ghal rigal ghas-' mill-ahhar sentenza tal-para. 2.3 u minflok jiddahhlu I-kliem ‘jaghti
titkira lis-'.

lI-Kunsillier Sciberras ippropona li I-ahhar sentenza ta’ para 11.6, ghandha tinbidel
biex taqra ‘ll-Kunsill fehem din il-problema u zamm il-kwistjoni miftuha ghal xi tip
ta’ soluzzjoni fil-futur . 1-Kunsill gabel.

Fug proposta tal-Kunsillier Agius kien hemm qbil li fpara. 4.5, il-kliem ‘jiehu hsieb’
ghandhom jinbidlu ghal ‘responsabbli ghat-tindif ta’.

II-Minuti gew approvati u ffirmati mis-SE u s-Sindku.

Ghall-mistogsija tal-Kunsillier A. Grech dwar jekk kinitx intbaghtet ittra ta’
ringrazzjament lis-Sur Paul Xuereb ta’ Hard Rocks, is-SE wiegeb fl-affermattiv.

Wara mistogsija mill-Kunsillier Sciberras dwar para. 1.2, is-SE informa li kien
dizappuntat mill-Perit tal-kuntrattur tat-traqqigh magguri wara li kien ikkonferma li
ghamel l-irrangar meta ma kienx minnu. 1s-SE informa li ha hsieb jikteb lill-avukat
tal-Kunsill dwar dan u talbu direzzjoni. Is-Sindku ssuggeriet li tintbaghat ittra lill-
Perit tal-Kunsill biex jigi infurmat li se jinzamm responsabbli ghall-flus li hallas il-
Kunsill fug xoghol li ma sarx tajjeb.

II-Vi¢i Sindku stagsiet jekk kienx hemm xi risposta minghand is-sidien tal-
hwienet/kazini rigward ir-reCipjenti ghar-rimi tal-fdal tas-sigaretti. Is-SE informa li
s’issa ma kienx hemm hemm kommunikazzjoni lura fir-rigward.

1.8.

1.9.

1.10.

1.13.

Ghall-mistogsija tal-Kunsilliera Miceli, is-SE informa li ma kien qged jistenna I-ebda
kommunikazzjoni lura minghand TCTC rigward para. 2.6.

Fir-rigward ta’ para 2.5, il-Kunsillier Sciberras xtaq jippreciza li s-sit propost minnu
u nnutat fil-minuti bhala Vjal il-Labour huwa s-sit bejn Triq I-Awstralja u Triq il-
Qalbiena Mostin. Huwa semma li kien z-zewg nahat tat-Telgha t'Alla u Ommu.

lI-Kunsilliera Miceli fakkret lis-SE li kien hemm kanna msadda fuq nett tat-Telgha
t'Alla u Ommu li ghalkemm giet irrapurtata bagghet ma ngabritx. Is-SE informa i
kienu marru |-haddiema sabiex jigbruha izda rrizulta Ii kienet twila wisq u
ghaldagstant se titgatta’ fbicciet aktar maniggibbli gabel ma tintrema.

. lI-Kunsillier Sciberras issuggerixxa biex il-grawnd jibda jinfetah matul il-gurnata

minflok jibga’ bla uzu. Ma kienx hemm oggezzjoni u ghaldagstant se jibda jinfetah
mid-9am 'l quddiem.

. lI-Kunsilliera Miceli infurmat li I-iskola Giovanni Curmi qed tesprimi x-xewqa li jsir

tisbih fiz-zona tal-iskejjel. Fost ohrajn xtaqu li jigu installati numru ta’ bins akbar
milli hemm ghaliex mhux ged ikunu bizzejjed ghall-ammont ta’ skart li jigi generat.
Xtaqu wkoll li jsiru marki ta’ bankina virtwali fit-triq ghas-sigurta tal-istudenti. Talbet
ukoll li jintbaghat pulizija fug bazi regolari minhabba li I-maggorparti tal-genituri
jwaqgqfu fin-nofs biex inizzlu t-tfal u joholqu konfuzjoni kbira.

Fuq talba tal-Kunsillier A. Grech kien hemm qbil li I-Kunsill jaghti permess lis-

Socjeta Muzikali Vittorja biex jorganizzaw tournament ta’ gurnata minghajr hlas fil-
grawnd tal-5-a-side.

2. KOMUNIKAZZJONIJIET MIS-SINDKU

2.1.

2.2.

2.3.

24.

[I-Vi¢i Sindku infurmat li kienet attendiet ghal-laggha dwar i¢-¢elebrazzjonijiet tal-
hmistax-il sena mit-twaqqif tal-kunsilli lokali u li se jinzammu bejn it-3 u s-7 ta’
Dicembru 2008. Hija tat rendikont tal-attivitajiet kollha li se jigu ¢celebrati. Fost
ohrajn, kien hemm qbil li I-Kunsillier Gatt ghandu jorganizza grupp ta’ residenti
sabiex jaghtu d-demm bhala parti mill-attivitajiet li se jinzammu. Barra minn hekk,
il-Kunsill se jitlob I-ghajnuna tal-iscouts tan-Naxxar sabiex jipprovdi persuna biex
iggorr l-istandard tan-Naxxar waqt mixja li se ssir bejn il-Furjana u I-Belt u li
ghaliha kienu mistennija jattendu kemm il-Kunsilliera kif ukoll I-amministrazzjoni
tal-kunsilli variji.

[I-Vi¢i Sindku infurmat li kienet iffurmat sottokumitat biex jiehu hsieb il-Wirja tal-
Arti, Delizzji u Snajja u li kien hadem tajjeb hafna. Fuq talba tal-Vi¢i Sindku kien
hemm qgbil li s-Sinjura Josephine Hili tinghata Top-Up Card ta’ €10 bhala rimburs
ghall-ispejjez tat-telefon Ili hija ghamlet biex tikkuntattja lii madwar hamsin
partec¢ipant mid-dar taghha. Hija fahhret il-hidma tas-Sinjura Hili li ghenet biex il-
wirja tkun success.

[I-Vi¢i-Sindku hadet I-opportunita tirrimarka n-nuqqas ta’ attendenza tal-Kunsillieri
ghall-wirja.

Is-SE informa li z-zjara li kienet approvata mill-Kunsill ghal Mornago fil-Lombardija
aktarx li ssir fil-bidu ta’ Dicembru. Hawnhekk il-Kunsilliera Miceli infurmat li hi
kienet se tattendi ghal konferenza fMilan ghall-ahhar ta’ Novembru bhala kap tal-
iskola u setghet ukoll tirraprezenta lill-Kunsill kemm-il darba ma jkunx hemm
oggezzjoni. Dan sabiex tkun tista’ taghmel arrangamenti biex jintbaghtu zewg
studenti Naxxarin biex jippartecipaw fJum I-Ewropa 2009 nhar id-9 ta’ Mejju. II-
Kunsill gabel.

3. HLAS TA’ KONTUIET

3.1.

3.2.

Is-SE informa li I-lista ma gietx ipprezentata ghaliex ma lahqitx saret. [I-Kunsill
gabel li fejn hemm Kkontijiet minghajr problemi u li huma ta’ rutina, ghandhom
jithallsu u jinghata rendikont fil-laqgha li jmiss.

II-Kunsill approva li I-Vi¢i Sindku tinghata lura €48 Ii kienet halset biex tattendi
ghall-konferenza Fight Against Poverty fisem il-Kunsill.

4. 1S-SITWAZZJONI DWAR IL-KAZ TAD-DEPOZITI

41.

4.2.

4.3.

4.4,

Is-SE ta I-informazzjoni dwar kif grat il-kwistjoni tan-nuqqas ta’ depozitu fil-hin mis-
Sur Muscat u informa li I-flus mghoddija mis-Sur Muscat lill-Ispettur, li jkopru I-
perijodu ta’ Gunju/Lulju kienu gew depozitati I-Bank minnu (is-SE) personalment.
Huwa qal izda li kien se jkompli jaghmel l-investigazzjonijiet sa mill-bidu tas-sena
finanzjarja.

Is-SE kien ghadda wkoll dettalji bil-miktub lill-Kunsillieri kollha flimkien ma’
rakkomandazzjonijiet kif jista’ jkun hemm kontrolli akbar (anness fA).
Ghaldagstant il-Kunsill gabel mar-rakkomandazzjoni tas-SE, li jinghata servizz lill-
Group 4 Securicor sabiex jibdew jigbru I-flus tal-gurnata. Dan skond arrangament
li kien sar bejn din il-kumpanija u I-Assoc¢jazzjoni tal-Kunsilli Lokali.

lI-Kunsill gabel ukoll mar-rakkomandazzjoni tas-SE biex terga’ tibda d-diskussjoni
mal-kumpanija Cyberspace li kienet lesta li tahdem fuq programm (Cybertracker)
ghall-permessi u dhulijiet ohra filwaqt i jsiru arrangamenti wkoll ghall-website tal-
Kunsill kif ukoll ghall-webmail.

Is-SE hawnhekk informa li huwa jhoss li s-Sinjura Johanna Caruana, li taghmel ix-
xoghol tal-accounts tal-Kunsill kellha tinduna minn kmieni b’dawn in-nuqgasijiet u
tigbidlu l-attenzjoni fil-hin. Dan ghaliex hija suppost li kellha taghmel ir-
rikonciljazzjonijiet bankarji hafna aktar gabel. Ghalkemm hija stess kienet infurmat
lis-SE li mhux behsiebha ggedded il-kuntratt taghha, il-Kunsill gabel i jtemm il-
kuntratt taghha immedjatament minghajr ma jhallas I-ahhar kont.

5. IMPJIEG TA’ SKRIVAN GDID

5.1.

Wara dak li sehh fil-granet precedenti, u wara r-rizenja tas-Sur George Muscat,
kien hemm qbil li ghandu jinbeda |-process biex jigi impjegat skrivan gdid. Kien
hemm qbil ukoll li, jekk id-Dipartiment japprova, ghandu jigi impjegat ukoll skrivan
temporanju sakemm ikun konkluz il-process tal-impjieg.

6. RAPPORTI FINANZJARJI TA’ KULL KWART

6.1.

Ghalkemm is-SE ipprezenta r-rapporti finanzjarji tal-perijodi April-Gunju u Lulju-
Settembru, kif kienu ghadhom kemm ghaddew lilu minghand is-Sinjura Johanna
Caruana, huwa gibed Il-attenzjoni li kien jidher li hemm xi nuqqasijiet u li aktarx ir-
rapporti ma kinux qed jirriflettu r-realta vera minhabba li jidher li kien hemm figuri i
kellhom jigu eliminati ghaliex dawn suppost li gew mahsuba u inkluz fir-rapport
finanzjarju annwali.

6.2.

6.3.

6.4.

6.5.

6.6.

6.7.

6.8.

Hawnhekk il-Kunsillier Sciberras stagsa lis-SE fliema punt kienet waslet it-thejjija
tal-progett ta’ Bahar i¢-Caghaq. Is-SE infurmah li kien ghadda kollox lill-Inginier u
li dik il-gimgha kienet se tiddahhal I-applikazzjoni ta’ zvilupp il-MEPA. Hawnhekk il-
Kunsillier Sciberras wera d-dizappunt tieghu ghad-dewmien li kien hemm mill-
Inginier u |-Perit fil-fazi preparatorja biex giet iffinalizzata din l-applikazzjoni.

Hawnhekk is-SE gibed I-attenzjoni tal-Kunsill dwar il-fatt li I-progett jiswa hafna
aktar milli jista’ jibbagittja I-Kunsill u talabhom jivverifikaw dan fuq il-bagitt tal-
Kunsill. Huwa fakkar ukoll li dan mhux |-uniku progett li ghandu mahsub il-Kunsill.

Hawnhekk il-Vi¢i Sindku infurmat li semghet li se jkun hemm incentiv, simili ghal
dak li kien hemm ghar-restawr tal-galleriji antiki Maltin, biex jigu rrangati u
restawrati faccata ta’ residenzi antiki fil-galba tar-rahal.

Is-SE gibed I-attenzjoni tal-Kunsill li kemm finanzjarjament kif ukoll mil-lat ta’ rizorsi
umani, mhux possibli ghall-Kunsill li jibda aktar minn progett wiehed fl-istess wagqt
u ghaldagstant talab li I-Kunsill jaghzel skond il-prijorita. Hawnhekk bdew jigu
diskussi I-progetti li ghandu fmohhu I-Kunsill ghas-sena finanzjarja prezenti u li
kienu jinkludu I-holgien ta’ Zona rikreattiva fBahar ic-Caghaq, il-progett ta’
rigenerazzjoni ta’ Triq il-Kbira u Triq Castro, il-kostruzzjoni tal-gnien ta’ Triq Sir
Harry Luke u t-tisbieh ta’ zona fi Triq in-Nahal u t-tibdil tat-traffic island fi Triq Victor
Scerri.

lI-Kunsillier Sciberras issuggerixxa li I-Kunsill ghandu jitlob ghajnuna finanzjarja lill-
Awtorita tat-Turizmu (MTA) fir-rigward tal-progett ta’ Bahar i¢-Caghaq minhabba li
skop importanti warajh kien li se jghaqqad il-kommunita ta’ Bahar ié-Caghaq.
Huwa qal ukoll li possibilment hemm xi fondi tal-Gvern Centrali ghal progetti kbar u
li kien possibli ghall-Kunsill li japplika ghalihom.

Hawnhekk is-Sindku infurmat li dalwaqgt se jkollha laggha mal-Onorevoli Dott.
Chris Said fejn se titlob I-ghajnuna tieghu sabiex jinghata bidu ghal dawn il-progetti
I-kbar.

Is-SE talab lill-Kunsill jikkonsidra |-importanza li jaghmel il-prijoritajiet tieghu fir-

rigward ta’ dawn il-progetti biex ikun aktar iffukat. Huwa sostna li dan ghandu jsir
skond il-vizjoni tal-Kunsill ghall-futur u mhux jitratta kull progett fizolament.

7. ATTIVITAJIET GHALL-MILIED

7.1.

7.2.

[I-Kunsill laga’ I-proposta tas-Sindku biex minflok jinxtara r-rigal zghir ghall-anzjani,
din is-sena tigi organizzata ikla ghall-anzjani kollha tal-lokalita. Fuqg suggeriment
tal-Kunsillier Noel Gatt kien hemm gbil li I-anzjani li jkunu eligibbli biex jattendu
ghal din I|-ikla ghandhom ikunu l-anzjani kollha tad-Dar Familja Mgaddsa, dawk
kollha li huma rregistrati fic-Centru ghall-Matul il-Jum tal-Anzjani u dawk kollha i
ghandhom il fug minn 65 sena. Wara diskussjoni, u fuq suggeriment tal-
Kunsilliera Miceli, kien hemm gbil li ghandu jkun hemm hlas nominali ta’ €3 kull
persuna hlief I-anzjani tad-Dar Familja Mgaddsa.

Kien hemm qbil li s-Sindku ghandha tkellem lid-Direttur tad-Dar Familja Mgaddsa
biex, kemme-il darba jagbel li tintuza |-k¢ina u |-kamra tal-pranzu taghhom, tigi
ffissata data bil-quddiem.

8. XOGHLIJIET TA’ BANKINI

8.1.

8.2.

8.3.

8.4.

Kien hemm qgbil li timtela bil-konkos zona gdida diga mdawwra bil-kurduna fi Triq
Santa Marija. Din ghandha tinkludi wkoll zewg konok biex jithawwlu s-sigar.

Kien hemm gbil ukoll li ghandha ssir kostruzzjoni ta’ bankina gdida fi Trejqet il-
Huggiega.
Hawnhekk il-Kunsillier Sciberras skuza ruhu mil-laggha. 1I-hin kien il-11:10pm.

Is-SE informa li fi Triq Hal Dghejf kienet saret bankina gdida fuq naha wahda izda
jidher li hemm problema quddiem numru ta’ garaxxijiet fuq in-naha |-ohra tat-triq.
Dan ghaliex dawn il-garaxxijiet kellhom basement fil-parapett taghhom u
ghaldagstant il-bankina ma setghetx titbaxxa biex tigi inkluza rampa. Kien hemm
gbil li fdin il-parti tat-trig m’ghandiex issir rikostruzzjoni tal-bankina sabiex ma
jinholqux problemi.

9. IL-PROGETT TA’ TRIQ SIR HARRY LUKE

9.1.

Is-SE ipprezenta kopja ta’ disinn tal-perit ghall-progett tal-gnien fi Triq Sir H. Luke.
Huwa informa li d-disinn sar b’mod li I-Kunsill ikun jista’ jwettaq ffazijiet sakemm
jimxi mal-pjanti. Il-Kunsill ac¢etta d-disinn propost.

10. AGGORNAMENT TAL-LAQGHA

10.1. ll-laggha giet fi tmiemha fil-11:20pm.

(iffirmati) (iffirmati)
Maria F. Deguara MD,MMCFD Paul Gatt Dip.Mgmt (Henley), MIM
Sindku Segretarju Ezekuttiv

A

7 ta’ Novembru, 2008

Lis-Sindku u I-Kunsillieri,
Sinjuri,

L-AHHAR ZVILUPPI BIL-KAZ TA’ GEORGE MUSCAT

Wara l-informazzjoni li ghaddejtilkom f'dawn |-ahhar granet hasseit li jkun floku li wiehed jevalwa s-sistemi halli, filwaqt li
naraw fejn ghandna dghajjef, intejouhom biex naghlqu kemm jista’ jkun bibieb ghall-abbuz jew anki ghall-izbalii.

Sa mill-ahhar warning i tajt lill-George fit-2 ta’ Settembru li ghadda diga hadt mizuri godda ta’ kontrolli fir-rigward ta’ meta
jigu depozitati I-flus. S'issa, ghalkemm ovvjament b’xoghol addizzjonali, nista’ nghid li ged tahdem tajjeb. Madanakollu
xorta wahda jibga’ problemi li bis-sistema prezenti ftit li xejn jista’ jkollna kontrolli effettivi. Tnejn partikulari huma I-
kontrolli fuq jekk ikunx sar id-depozitu I-bank immedjatament u fuq id-dhul ta’ flejjes ghall-Kunsill.

Kontrolli fug id-depozitu fil-Bank:

Bis-sistema prezenti uffic¢jal imur il-bank u jiddepozita I-borza uffi¢jali tal-bank, li fiha jkun hemm il-flus u d-dokumenti
kollha, fin-night safe deposit box. S'issa ma jidher li m'hemm I-ebda mod kif naccertaw li I-uffic¢jal ikun mar jiddepozita
jew jekk tefax il-borza propja.

L-ahjar soluzzjoni li nista’ nara f'dan I-istadju hija li I-Kunsill igabbad agenzija tas-sigurta li jigbru I-flus huma mill-ufficcju
tal-Kunsill. Din is-sistema tahdem billi I-agenzija stess tipprovdi boroz trasparenti innumerati, jintefghu fiha I-enveloppi
bil-flus u d-dokumenti u jhalli karta ffirmata li jkun gabar il-flus. Naturalment huwa xorta wahda ma jkunx jaf xhemm fl-
enveloppi izda, billi wiehed izomm kopja tal-borza ssidillata bil-kontenut fiha, wiehed jista’ jghid xi jkun ta lill-agenzija u,
jekk jinstab li jkun hemm ingas flus, allura wiehed jara jekk ikunx Zball tal-ufficcjal.

Din is-sistema diga tahdem fKunsilli ohra wara arrangament i kien sar mill-Assocjazzjoni tal-Kunsilli Lokali mal-Group 4.
ll-prezz huwa ta’ €7.56 kull kollezzjoni filwaqt li nemmen li s-servizz ghandu jinghata kuljum. Jekk il-Kunsill jaghzel
servizz inqas frekwenti jkolli nitlob li jkun installat safe. Madanakollu, kemm minhabba l-ispiza ta’ safe u anki minhabba
s-sigurta tal-uffi¢jali tal-Kunsill nirrakkomanda i s-servizz jinghata kuljum.

Kontrolli fuq id-dhul ta’ flejjes:

Bis-sistema prezenti kull dhul li jkollna, irrispettivament jekk ikunx ghall-Kunsill jew le, jiddahhal fuq spreadsheet fil-
kompjuter. Ghal kull dhul li huwa dovut lill-Kunsill tinhareg iréevuta uffi¢jali tal-Kunsill. Madanakollu l-ispreadsheet
innifisha tista” tkun immodifikata minghajr kontroll ta’ xejn. Apparti dan, m’hemm |-ebda mod kif wiehed ikun jaf min
immodifika l-ispreadsheet fliema hin u fliema jum. Dan apparti li wiehed jista’ ma jkunx jaf liema hi l-iréevuta uffi¢jali.

Jekk tiftakru tajjeb ftit tal-gimghat ilu kont diga rrakkomandaijt sistema kompjuterizzata iffukata fuq il-hrug tal-permessi li
izda kienet tinkorpora fiha dhul finanzjarju iehor. Intenni li din il-problema tista’ tkun solvuta billi tkun installata din is-
sistema jew ohra simili.

Napprezz jekk dawn il-proposti jkunu kkunsidrati favorevolment.

Paul Gatt
Segretarju Ezekuttiv

